
სს ნორიოს ნავთობის კომპანიის ხარისხის პოლიტიკა

სს ნორიოს ნავთობის კომპანიის ისტორია იწყება 2008 წლიდან. ის არის ერთადერთი კომპანია საქართველოში, რომელიც სთავაზობს მომხმარებელს ნავთობისა და გაზის ღრმა ჭაბურღილების ბურღვის მომსახურებას. კომპანიამ სხვადასხვა წლებში აღმოსავლეთ საქართველოს ნავთობიან ფართობებზე გაბურღა რამდენიმე ღრმა ჭაბურღილ. 

ჩვენი მისიაა:  ბურღვითი სამუშაოების განხორციელება ხარისხის მაქსიმალური დაცვით, დამკვეთის მოლოდინის შესაბამისად, დროულად, საუკეთესო ფინანსური შეთავაზებით,  გარემოს დაცვისა და შრომის უსაფრთხოების ეროვნული კანონმდებლობის სრული დაცვით.

სს ნორიოს ნავთობის კომპანიამ 2016 წელს მიიღო გადაწყვეტილება დანერგოს ხარისხის მართვის სისტემა საერთაშორისო სტანდარტის ISO 9001:2015 მოთხოვნების შესაბამისად. სისტემის წარმატებით დანერგვის შემდეგ მოახდინოს მისი სერტიფიცირება. ეს სისტემა ხელს შეუწყობს კომპანიის მართვის გაუმჯობესებას, ასევე ბურღვითი სამუშაოების განხორციელებას, ისე, რომ მაქსიმალურად იყოს დაცული მომხმარებლის ინტერესები და დასახული პროგრამები.

ხარისხის პოლიტიკის განახლება ხდება საქმიანობის პერსპექტივებისა და დასახული მიზნების შესაბამისად. პოლიტიკაში ასახულია კომპანიის 2016-2017 წლების მიზნების რეალიზაცია.

სს ნორიოს ნავთობის კომპანიის სტრატეგიულ მიზანს წარმოადგენს კონკურენტუნარიანი მომსახურების გაწევა ნავთობისა და გაზის ჭაბურღილების ბურღვის პროცესში, მომხმარებლის მოთხოვნების დაკმაყოფილება, პირველ რიგში ქვეყნის შიდა ბაზარზე და ახალი კლიენტების მოძიება საერთაშორისო მასშტაბით. კომპანიის თანამშრომლებისა და სათანადო სამუშაო გარემოს შენარჩუნება.

აღნიშნული მიზნების მისაღწევად სს ნორიოს ნავთობის კომპანიამ უნდა შეასრულოს შემდეგი ამოცანები:

· მანქანა-დანადგარების ტექნიკური გადაიარაღების სამუშაოების განხორციელება, ღრმა ბურღვის სფეროში არსებული მოდერნიზაციისა და თანამედროვე ტექნოლოგიების დანერგვა, რაც ხელს შეუწყობს კომპანიის მიერ ხარისხიანი მომსახურების გაწევას გეოლოგიური სიღრმული პირობების მიუხედავად;

· მომსახურების კონკურენტუნარიანობის მუდმივი ზრდა ეფექტური მარკენტინგული ქმედებების გამოყენებით; ამაში ჩართულია კომპანიის მენეჯმენტი და პასუხისმგებლობა ეკისრება ტექნიკურ სამსახურს ოპერაციების მენეჯერის ლიდერობით; 

· საიმედო მომწოდებლების შერჩევა, რათა ბურღვისათვის გამოყენებული ყველა მანქანა-დანადგარი, მარაგნაწილები და მასალები იყოს საუკეთესო ხარისხის; 

· მოხდეს ყველა თანამშრომლის, სპეციალისტის, ხელმძღვანელის მოტივირება, რათა მათ მიზანს წარმოადგენდეს ბურღვითი სამუშაოების ხარისხის მუდმივი გაუმჯობესება. ამისთვის ჩატარდება გადამზადების შესაბამისი კურსები, მატერიალური წახალისება პროექტების წარმატებულად დასრულების შემდეგ, ხელფასების ეტაპობრივი ზრდა მათი კვალიფიკაციის შესაბამისად, სხვადასხვა სოციალური შეღავათებით (დაზღვევა, მატერიალური).   

· ბურღვითი სამუშაოების დაგეგმვისა და განხორციელების პროცესში ჩართული ყველა დონის სპეციალისტის კვალიფიკაციის, კომპეტენციის და პროფესიონალიზმის ამაღლება;

· ბურღვითი სამუშაოების თანამედროვე მოთხოვნების გათვალისწინებით, კონკრეტული გეოლოგიური პირობების შესაბამისი, სპეციფიკური მეთოდიკებისა და თანამედროვე პროგრამული უზრუნველყოფის დანერგვა;

· ISO 9001:2015 სტანდარტის შესაბამისი, ხარისხის მართვის სისტემის მუდმივი გაუმჯობესება.

სს ნორიოს ნავთობის კომპანიის ხელმძღვანელობა იღებს პასუხისმგებლობას განახორციელოს ხარისხის პოლიტიკაში მოყვანილი ამოცანები, მოახდინოს მისი აქტუალიზაცია ბურღვითი სამუშაოების განხორციელების თანამედროვე ტექნოლოგიების გათვალისწინებით, უზრუნველყოს პოლიტიკის მიზნების ყველა თანამშრომლამდე დაყვანა და მათი მხარდაჭერის მოპოვება.

ჩვენი კომპანია ორინეტირებულია მუდმივ განვითარებაზე, ყოველი პროექტის შემდეგ ხდება მომხმარებლის კმაყოფილების განსაზღვრა, მიღებული შედეგების მონიტორინგი და შემდგომში გათვალისწინება. 

უახლოესი მთავარი მიზანია თბილისსიპირა რეგიონში მიწისქვეშა გაზსაცავის პროექტის მეორე ფაზის ტენდერში მონაწილეობა, გამარჯვება, პროექტის დამკვეთის უმაღლესი მოლოდინის შესაბამისად შესრულება და შემდგომში მესამე ფაზის სამუშაოებში ჩართულობა. 
მალხაზ სვანიძე 

